ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը


Սույն որոշման նախագծի ընդունման նպատակն է շաքարային դիաբետ հիվանդությամբ տառապող երեխաներին ապահովել արյան մեջ գլյուկոզայի մակարդակը որոշելու համար նախատեսված թեստ-երիզներով: 

2. Ընթացիկ իրավիճակը և խնդիրները 


Շաքարային դիաբետով երեխաների կյանքի որակը բարելավելու, հաշմանդամությունը կանխարգելելու և այս ոլորտում հիմնախնդիրներին հնարավոր լուծում տալու նպատակով, ՀՀ առողջապահության նախարարի 2014 թվականի հուլիսի 9-ի N1628-Ա հրամանով հաստատվել է «Շաքարային դիաբետով հիվանդ երեխաների բժշկական օգնության և սպասարկման բարելավման ծրագիրը և 2015-2020թթ. գործողությունների ժամանակացույցը»: Արդյունքում, ՀՀ կառավարության 2015 թվականի հուլիսի 16-ի թիվ 792-Ն որոշմամբ հաստատվել է ինսուլին տրամադրման և մի շարք միջոցառումների իրականացման ծրագիրը: Սույն որոշմամբ նախատեսվում է ձեռքբերել արյան մեջ գլյուկոզայի մակարդակը որոշելու համար նախատեսված թեստ-երիզներ` վերոնշյալ միջոցառումները լիարժեք իրականացնելու և շահառուներին լրացուցիչ ֆինանսական ծախսերից զերծ պահելու նպատակով: Նշված թեստ-երիզները նախատեսվում է տրամադրել շուրջ 450 շաքարային դիաբետով տառապող երեխաներին: Վերջիններիս «Կոնցեռն-Էներգոմաշ» ՓԲԸ-ի կողմից բարգործական հիմունքներով տրամադրվել է Roche Diagnostics արտադրության Accu-Chek Performa գլյուկոմետրեր,  որոնք հնարավոր է շահագործել միայն վերոնշված սարքի համար նախատեսված թեստ-երիզներով: Հետևաբար, թեստ-երիզները նախատեսվում է ձեռքբերել գնման ԲԸԱՀ ընթացակարգով` հիմք ընդունելով ՀՀ կառավարության 10.02.11թ. թիվ 168-Ն որոշմամբ հաստատված կարգի 25-րդ կետի 5-րդ ենթակետի 27-րդ տողը: 
3. Կարգավորման նպատակը և բնույթը


Շաքարային դիաբետ հիվանդությամբ տառապող երեխաներին թեստ-երիզներով ապահովվման նպատակն է` հիվանդության բարդություններից խուսափելու համար ինքնահսկման և հսկման պատշաճ մակարդակի կազմակերպում և ինսուլին դեղի նշանակման ժամանակ միավորների ճշգրիտ հաշվարկում: 

4. Ակնկալվող արդյունքը


Արդյունքում կբարձրանա դիաբետով հիվանդ երեխաների բուժօգնության որակը և կբարելավվի նաև նրանց առողջական վիճակը և հետևաբար նաև կյանքի որակը:
5. Նախագծի մշակման գործընթացում ներգրավված ինստիտուտները և անձինք


Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակիցների կողմից: 

ՏԵՂԵԿԱՆՔ
Իրավական  ակտն ընդունելու կապակցությամբ ՀՀ պետական բյուջեում                                                                                                                  ծախսերի կամ եկամուտների փոփոխման վերաբերյալ

«Հայաստանի Հանրապետության 2015 թվականի պետական բյուջեում վերաբաշխում կատարելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման հետ կապված  Հայաստանի Հանրապետության պետական բյուջեի եկամտային և ծախսային մասերում փոփոխություններ  չեն նախատեսվում: 

ՏԵՂԵԿԱՆՔ
Իրավական ակտերում փոփոխություններ և լրացումներ 

կատարելու անհրաժեշտության մասին
«Հայաստանի Հանրապետության 2015 թվականի պետական բյուջեում վերաբաշխում կատարելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման հետ կապված այլ իրավական ակտերում փոփոխություններ  և լրացումներ  չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

